Улсын Их Хурлын 2016 оны намрын ээлжит чуулганы Нийгмийн

      бодлого, боловсрол, соёл, шинжлэх ухааны байнгын хорооны 12 дугаар сарын 09-ний өдөр /Баасан гараг/-ийн хуралдааны гар тэмдэглэл


Улсын Их Хурлын гишүүн С.Чинзориг ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр 10 цаг 00 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Н.Учрал, Ц.Цогзолмаа, М.Оюунчимэг, Л.Анх-Амгалан;


Эмнэлгийн чөлөөтэй: Д.Сарангэрэл;


Тасалсан: О.Баасанхүү, С.Жавхлан, С.Эрдэнэ.


Нэг. Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслүүд /эцсийн хэлэлцүүлэг/

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ж.Батсуурь, Боловсрол, соёл, шинжлэх ухаан, спортын яамны Боловсролын газрын дарга Д.Эрдэнэчимэг, мөн яамны Хяналт шинжилгээ, үнэлгээ, дотоод аудитын газрын дарга З.Энхболд, Хуулийн хэлтсийн дарга П.Чулуунбаатар, Дээд боловсролын хэлтсийн дарга Т.Амаржаргалан нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа нар байлцав.

С.Чинзориг: -Хуулийн төслийн эцсийн хэлэлцүүлгийг чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

10


Татгалзсан


 0


Бүгд



10


100 хувийн саналаар санал дэмжигдлээ.


Байнгын хорооноос гарах танилцуулгыг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 05 минутад хэлэлцэж дуусав.

Хоёр. Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 10 дугаар сарын 24-ний өдрийн 50 тогтоолд өөрчлөлт оруулах тухай Улсын Их Хурлын тогтоолын төсөл /эцсийн хэлэлцүүлэг/

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.

Тогтоолын төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт болон санал гараагүй болно.

С.Чинзориг: -Тогтоолын төслийн эцсийн хэлэлцүүлгийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

10


Татгалзсан


 0


Бүгд



10


100 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн М.Билэгт Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 07 минут үргэлжилж, 10 цаг 07 минутад өндөрлөв.


Тэмдэглэлтэй танилцсан:


ХУРАЛДААН ДАРГАЛАГЧ, УЛСЫН ИХ ХУРЛЫН ГИШҮҮН






С.ЧИНЗОРИГ

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ  Б.БАТГЭРЭЛ
УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 12 ДУГААР САРЫН 09-НИЙ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Чинзориг:  -Байнгын хорооны гишүүдийн өглөөний амгаланг айлтгая. Нийгмийн бодлого, боловсрол, соёл, шинжлэх ухааны байнгын хорооны 2016 оны 12 сарын 9-ний өдрийн хуралдаанаа эхэлье. Ирц 52,6 хувьтай байна.

Байнгын хорооны хуралдаанаар хоёр асуудал хэлэлцэхээр төлөвлөж байгаа.

1 дэх асуудал, Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслүүд, эцсийн хэлэлцүүлэг явуулна.

2.Нийгмийн даатгалын үндэсний зөвлөлийг шинэчлэн батлах тухай Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төслийн эцсийн хэлэлцүүлгийг явуулна.

Хэлэлцэх асуудал дээр өөр саналтай гишүүд байна уу?

-Алга байна.

Хэлэлцэх асуудлаа баталъя.

Хэлэлцэх асуудлын дарааллын дагуу хэлэлцэх асуудалдаа оръё.

Нэг. Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслүүдийн эцсийн хэлэлцүүлгийг явуулна.

Хуулийн төслийг эцсийн хэлэлцүүлэгт бэлтгэсэн тухай Байнгын хорооны танилцуулгыг гишүүдэд тараасан байгаа. Би энэ танилцуулгыг заавал дахиж унших шаардлагагүй байх гэж бодож байна. Юу гэж үзэж байна вэ? Та бүхэнд тараасан байгаа, хуулийн төсөл бас тараагдсан байгаа. 

Танилцуулгатай холбогдуулан асуух асуулттай гишүүд байна уу? Тогтоолын төслийн эцсийн хэлэлцүүлэгтэй холбогдуулж асуух асуулттай гишүүд.

Ажлын хэсгийг танилцуулъя. Боловсрол, соёл, шинжлэх ухаан, спортын сайд Батсуурь, Боловсролын газрын дарга Эрдэнэчимэг, Хяналт шинжилгээ, үнэлгээ, дотоод аудитын газрын дарга Энхболд, Хуулийн хэлтсийн дарга Чулуунбаатар, Дээд боловсролын хэлтсийн дарга Амаржаргалан гэсэн ийм ажлын хэсэг ирсэн байна.

Гишүүд асуулт, хариулт байхгүй бол асуултаа тасалъя.

Гишүүдэд нэг зүйл та бүхэнд танилцуулж санал хэлмээр байна. Хуулийн төслийн дагаж мөрдөх хугацааны талаарх асуудал. Анхны хэлэлцүүлэг дээр зарим гишүүд бас хуулийн дагаж мөрдөх хугацааны талаар асуудал ярьж байсан. Боловсролын сайд хуулийн дагаж мөрдөх хугацааны талаар хууль батлагдсан өдрөөс нь хуулийг дагаж мөрдөх хугацааг нь тогтоож өгвөл сайн байна гэсэн саналаа ярьж байсан, анхны хэлэлцүүлгийг Улсын Их Хуралд бэлтгэсэн Байнгын хорооны дүгнэлтэд бас энэ талаар асуудлууд дурдсан байгаа. Тэгэхээр гишүүд та бүхэн энэ дагаж мөрдөх хугацааны талаар санал байвал тодруулж болно гэж та бүхэндээ хэлмээр байна.

Дагаж мөрдөх хугацааны талаар гишүүдэд асуулт байна уу?

-Тэгвэл анхны хэлэлцүүлгийн үеэр яригдсан, хуулийг батлагдсан өдрөөс нь дагаж мөрдөнө гэсэн тэр ойлголтоо нэгтгээд ингээд явлаа гэж ойлголоо.

Ингээд хуулийн төслийг Улсын Их Хурлын чуулганд эцсийн хэлэлцүүлэгт оруулахыг дэмжиж байна гэсэн санал хураалт явуулъя.

Санал хураалт:

Санал хураалтад 10 гишүүн оролцож, 100 хувийн саналаар хуулийн эцсийн хэлэлцүүлэгт хэлэлцэхийг дэмжиж байна.

Ингээд Байнгын хорооны танилцуулгыг хэн унших вэ? Ундармаа гишүүн гүйцэх юм уу?

Байнгын хорооны танилцуулга унших гишүүнээр Улсын Их Хурлын гишүүн Саранчимэг гишүүнээр уншуулъя.

Ингээд 1 дэх асуудал хэлэлцэж дууслаа. Манай Байнгын хорооны ажлын албаныхан танилцуулгаа бэлдэж бэлэн болгож байгаарай.

Дараагийн хэлэлцэх асуудалдаа оръё. 

Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 10 дугаар сарын 24-ний өдрийн 50 тогтоолд өөрчлөлт оруулах тухай Улсын Их Хурлын тогтоолын төслийн эцсийн хэлэлцүүлгийг  явуулъя.

Тогтоолын төслийг эцсийн хэлэлцүүлэгт бэлтгэсэн тухай Байнгын хорооны танилцуулгыг та бүхэнд тараасан байгаа. Би дахиж үүнийг унших шаардлагагүй байх гэж бодож байна.

Танилцуулгатай холбогдуулан асуулт асуух гишүүд байна уу?

-Байхгүй байна. Асуулт хариултаа үгээр тасалъя.

Саналтай гишүүн байна уу?

-Санал хэлэхийг дуусгая.

Одоо тогтоолын төслийг нэгдсэн хуралдааны эцсийн хэлэлцүүлгээр хэлэлцүүлэхийг дэмжье гэдэг томьёоллоор санал хураалт явуулъя.

Санал хураалт:

Санал хураалтад 10 гишүүн оролцож, 100 хувийн саналаар  эцсийн хэлэлцүүлэгт хэлэлцүүлэхийг дэмжлээ.

Байнгын хорооны танилцуулга унших гишүүнээр Билэгт гишүүнийг томилъё.

Гишүүдэд баярлалаа. Өнөөдрийн Байнгын хорооны хуралдаан хэлэлцэх асуудлаа дууссан учраас хуралдаан хаасныг мэдэгдье, баярлалаа.

Бичлэг буулгасан:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

